
	JAMHURI YA MUUNGANO WA TANZANIA
OFISI YA RAIS TAWALA ZA MIKOA NA SERIKALI ZA MITAA

Tarehe 04.06.2025-Mlimba

TAARIFA KWA UMMA
ZIARA YA WAZIRI WA MAMBO YA NJE NA USHIRIKIANO WA AFRIKA MASHARIKI, MHE. BALOZI MAHMOUD THABIT KOMBO
Mkurugenzi Mtendaji wa Halmashauri ya Wilaya Mlimba, Ndg. Jamary Idrisa Abdul anautaarifu umma kwamba Ijumaa tarehe 06.06.2025 Waziri wa Wizara ya Mambo ya Nje na Ushirikiano wa Afrika Mashariki, Mhe. Balozi Mahmoud Thabit Kombo atafanya ziara ndani ya Halmashauri ya Mlimba kukagua, kuzindua na kuweka mawe ya msingi kwenye miradi ya maendeleo ya sekta za elimu na afya kwenye kata za Igima na Mofu.
Akiwa kwenye kata ya Mofu, Mhe. Kombo atatembelea mradi wa ukamilishaji wa shule mpya ya sekondari ya Ihenga na mradi wa ujenzi wa kituo cha afya cha Mofu. 

Mradi wa ukamilishaji wa shule ya sekondari Ihenga unatekelezwa kwa fedha kutoka Serikali Kuu shilingi 87,926,000 na fedha kutoka makusanyo ya mapato ya ndani ya halmashauri shilingi 142,000,000 ambapo shughuli zinazofanyika ni ukamilishaji wa jengo la TEHAMA, maktaba na maabara tatu za Baiolojia, Fizikia na Kemia.

Mradi wa ujenzi wa kituo cha afya cha Mofu unatekelezwa kwa michango ya wananchi shilingi 18,000,000 na fedha kutoka mapato ya ndani ya halmashauri, shilingi 695,000,000.
Katika kata ya Igima, Mhe. Balozi Kombo atatembelea mradi wa ujenzi wa shule mpya ya sekondari unaotekelezwa kwa fedha kutoka Serikali Kuu shilingi 528,998,425 kupitia mfuko wa Mpango wa Kuboresha Ubora wa Elimu ya Sekondari (SEQUIP).

Mkurugenzi Jamary anawaalika wananchi wote hasa wa kata husika kujitokeza kwa wingi kwenye ziara hii.
Imetolewa na,
Kitengo cha Mawasiliano ya Serikali,

Halmashauri ya Wilaya Mlimba.

